SURAH AlL- BAQARA
VERSES:198-203 {IN ROMAN ENGLISH}

SURAH AL- BAQARA

.Assalamu 'alaikum Wa Rahmatullahi Wa Barakaatuhu .
® ®
® VERSES 198-203 |

.BISMILLAH HIR RAHMAAN NIR RAHEEM

( Shuru Allah ke paak naam se , jo bada Meherbaan aur Rahemwala hai)

SURAH AL- BAQARAH
(Verses : 198 to 203)

198). Iska tumhe kuch gunah nahi ke (Hajj ke dinon mein bazariya
tijarath) apne parwardigaar se rozi talab karo aur jab Arafath se wapas
hone lago toh Mashhare-Haram mein Khuda ka zikr karo.- Aur is tarah
zikr karo jis tarah , isne tum ko seekhaya, aur isse pahele tum log (in
tareeqon) se mehez na waqeef the.

199). Phir jahan se aur log wapas ho , wahin se tum bhi wapas ho.- Aur
Khuda se bakshish maango, beshaque Khuda bakhashne wala (aur)
rahmat karnewala hai.

200). Phir jab Hajj ke tamaam arkaan pure kar chuke toh,Khuda ko yaad
karo, jis tarah apne baap dada ko yaad kiya karte the, balke is se bhi
zyadah. Aur baaz log aise hai jo(Khuda se) eltejaa karte hai ki, 'aye
hamare parwardigaar! Humko is duniya mein inayath kar, aise logon ka
akhirath mein kuch hissa nahi.

201). Aur baaz aise hai ki, dua karte hai ki, 'aye hamare parwardeegar!
Humko duniya mein bhi nemath ata farmaa aur akhirath mein bhi
nemath bakshdo, aur dozakh ke azaab se mehfooz rakhiye.



202). Yehi log hai jin ke liye, inke kaamon ka hissa(yaane ajar nayk
tayyar) hai aur Khuda jald hisaab lene wala aur jald ajar dene wala hai.

203). Aur( gayam Meena ki) donon mein (jo) ginti ke din hai , Khuda ko
yaad karo, agar koi jaldi kare(aur) do hi din mein (chal de) toh in par koi
gunah nahi, aur jo baad tak tehre rahe(in par bhi koi gunah nahi. Yeh
baat us shaks ke liye hai, jo (Khuda se) dare aur tum log Khuda se darte
raho aur jaan rakho ke tum sab iske paas jama kiye jaaoge.

( Sadaqullahul Azeem)

